
     జూచి తనమనంబుశోక మే నార్తునో

     యని తలంచి యిట్టు లనియె నాకు.108

ఆ. మగధవిభుని మంత్రి మతిశర్మ యాతని

     పెద్దకొడుకు సుమతి పిన్నకొడుకు

     సత్యశర్మ వాఁడు సద్వృత్తి మెయి నిటఁ

     దీర్థయాత్ర యరుగు చెంచి ప్రీతి.
109

సీ. అతఁ డర్థిమై నొకయగ్రహారంబునఁ

                    గాళి నాఁ బరఁగిన కాంతఁ బెండ్లి

     యై యపత్యం బెడయైనఁ దత్సోదరి

                    గౌరి వివాహమై గౌరవమున     

     సుతుఁ గాంచె నేనుఁ దత్సుతునకు దాదినై

                    యున్న నాకాళియు నురక నొక్క

     నెపమునఁ దెచ్చి యీనిండారునీటిలో

                    బాలునితో నన్నుఁ బట్టి త్రోచె

తే. నేను నొకచేత బాలుని నెత్తిపట్టి

     నొక్కచే నీఁదుచున్నంత నొయ్యఁ జేరె

     దైవవశమున నొకమ్రాను దాని నమరఁ

     బట్టికొని తత్తఱంబున బాలు నిడితి.

క. పిడు గడిచినవానిఁ గొఱవి

     వడిఁ జూఁడినగతి నవస్థపడి పోవం బై

     నడరి యొకకాలసర్పము

     గడగడ వడఁకంగ నన్ను గఱచెం బెలుచన్.
111

క. నాపట్టిన ధరణీరుహ

     మీపొదలం జేరెఁ దీర మేఁ జేరితి ను

